
KONSEPSIYASI”DA IJTIMOIY-
PEDAGOGIK HAMKORLIKNING 
O‘RNI

Abirova	Umida	Nazarovna
Oriyental	universiteti	Uzluksiz	taʼlim	pedagogikasi

Annotatsiya:	Mazkur	maqolada	“Uzluksiz	maʼnaviy	 tarbiya	konsepsiyasi”ni	amalga	oshirish	bosqichlari	 tahlil	qilingan.	
O‘zbekiston	yoshlar	tarbiyasini	yangilangan	milliy	g‘oya	asosida,	 ilmiy-texnologik	yondashuvlar	bilan	uyg‘unlashtirilgan	
holda	isloh	qilish	zarurligi	asoslab	berilgan.	Jumladan,	tarbiya	sohasida	eskirgan,	mavhum	va	natijasiz	yondashuvlardan	
voz	kechib,	uni	bugungi	ijtimoiy	ehtiyojlarga	mos,	aniq	va	samarali	kompetensiyalar,	axloqiy	fazilatlar	asosida	tashkil	etish	
zarurligi	ta’kidlangan.	Shuningdek,	Konsepsiya	doirasida	oila,	mahalla	va	taʼlim	muassasalari	o‘rtasidagi	ijtimoiy-peda-
gogik	hamkorlikni	takomillashtirish	yo‘llari	yoritilgan.

Kalit so‘zlar:	shaxs,	taʼlim,	tarbiya,	“Uzluksiz	maʼnaviy	tarbiya	konsepsiyasi”,	oila,	mahalla,	taʼlim	muassasasi,	ijtimoiy	
muhit,	maʼnaviyat,	maʼrifat,	hamkorlik,	faoliyat,	qobiliyat,	intizom,	jasorat.
Abstract:	This	article	analyzes	the	stages	of	implementing	the	“Concept	of	Continuous	Spiritual	Education”.	It	substan-
tiates	the	necessity	of	reforming	the	youth	education	system	in	Uzbekistan	based	on	a	renewed	national	ideology	and	a	
scientific-technological	approach.	The	paper	emphasizes	the	transition	from	outdated,	vague,	and	ineffective	methods	
to	clear,	competence-based	strategies	aligned	with	current	societal	demands.	Additionally,	the	article	highlights	ways	to	
improve	the	social-pedagogical	cooperation	among	families,	 local	communities	(mahalla),	and	educational	 institutions	
within	the	framework	of	the	Concept.

Key words:	personality,	education,	upbringing,	“Concept	of	Continuous	Spiritual	Education”,	family,	mahalla,	educational	
institution,	society,	spirituality,	enlightenment,	cooperation,	activity,	ability,	discipline,	courage.
Аннотация:	В	статье	рассматриваются	этапы	реализации	“Концепции	непрерывного	духовно-нравственного	вос-
питания”.	Обоснована	необходимость	реформирования	системы	воспитания	молодежи	в	Узбекистане	на	основе	
обновлённой	 национальной	 идеи	 и	 современных	 научно-технологических	 подходов.	 Подчёркивается	 отказ	 от	
устаревших,	неопределённых	и	малорезультативных	методов	в	пользу	чётких,	ориентированных	на	современные	
требования,	компетентностных	и	нравственных	подходов.	Особое	внимание	уделяется	совершенствованию	соци-
ально-педагогического	 взаимодействия	 семьи,	 махалли	 и	 образовательных	 учреждений	 в	 рамках	 реализации	
Концепции.

Ключевые слова:	личность,	образование,	воспитание,	“Концепция	непрерывного	духовного	воспитания”,	семья,	
махалля,	образовательное	учреждение,	социум,	духовность,	просвещение,	сотрудничество,	деятельность,	спо-
собности,	дисциплина,	мужество.

KIRISH
O‘zbekiston	Respublikasi	Vazirlar	Mahkamasining	“Uzluksiz	maʼnaviy	tarbiya	konsepsiyasini	tasdiqlash	va	

uni	amalga	oshirish	chora-tadbirlari	to‘g‘risida”gi	2019-yil	31-dekabrdagi	1059-sonli	qarorida1	uzluksiz	maʼnaviy	
tarbiya:
•	 davlat	taʼlim	standartlariga	muvofiq	taʼlim	dasturlarini	amalga	oshiruvchi	davlat	va	nodavlat	taʼlim	muassa-

salari;
•	 taʼlim	sohasida	ilmiy-tadqiqot	ishlarini	amalga	oshiruvchi	ilmiy-pedagogik	muassasalar;
•	 davlat	boshqaruvi	organlari,	jamoatchilik	tashkilotlari,	mahalla	va	oila	institutlari	orqali	joriy	etilishi	belgilab	

qo‘yilgan.
Qarorga	muvofiq,	Uzluksiz	maʼnaviy	tarbiya	konsepsiyasi	quyidagi	to‘rt	bosqichni	qamrab	oladi:

•	 Birinchi	bosqich	–	oilalarda:	
1-davr	–	homila	davri;
2-davr	–	bola	tug‘ilganidan	3	yoshgacha	bo‘lgan	davr;

•	 Ikkinchi	bosqich	–	maktabgacha	taʼlim	(3–6	(7)	yoshgacha	bo‘lgan	davr);
•	 Uchinchi	bosqich	–	umumiy	o‘rta	taʼlim	tizimida	(ikki	davr):

1-davr	–	6	(7)–10	yoshgacha	bo‘lgan	boshlang‘ich	sinf	davri;
2-davr	–	11–17	yoshgacha	bo‘lgan	o‘rta	va	yuqori	sinflar;

•	 To‘rtinchi	bosqich	–	 ishlab	chiqarishda	 faoliyat	ko‘rsatayotgan	va	band	bo‘lmagan	yoshlar,	 shuningdek,	
o‘rta	maxsus	kasb-hunar	hamda	oliy	taʼlim	muassasalari	tizimida	(ikki	davr):
1-davr	–	o‘rta	maxsus	kasb-hunar	va	oliy	taʼlim	bilan	qamrab	olinmagan,	shuningdek,	ishlab	chiqarishda	

faoliyat	yuritayotgan	va	band	bo‘lmagan	yoshlar	(17–30	yosh);
2-davr	–	o‘rta	maxsus	kasb-hunar	va	oliy	taʼlim	muassasalarining	o‘quvchi-talabalari	(15–22	(24)	yosh).
Ko‘rinib	turibdiki,	ushbu	Konsepsiya	yuqorida	sanab	o‘tilgan	hamkorlarning	tizimli	va	ilmiy	asoslangan	ijti-

moiy-pedagogik	hamkorligiga	tayanishi	zarur.
Yangi	O‘zbekistonda	yoshlar	tarbiyasini	yangilangan	milliy	g‘oya	asosida,	milliy-zamonaviy	va	ilmiy-texno-

logik	yondashuvlar	asosida	isloh	qilish;	tarbiya	sohasida	eskirgan,	umumiy,	mavhum	va	natijasiz	yondashuv-
lardan	voz	kechib,	uni	aniq,	bugungi	kun	talablariga	mos,	tayanch	kompetensiyalar	va	axloqiy	fazilatlar	asosida	
shakllantirish	dolzarb	vazifa	sifatida	qo‘yilmoqda.

MAVZUGA OID ADABIYOTLAR SHARHI 
Pedagogika	 fanlari	doktori,	professor	M.	Quronov	 ilmiy	 rahbarligidagi	 ishchi	guruh	 tomonidan	“Uzluksiz	

maʼnaviy	 tarbiya	 konsepsiyasi”	 ishlab	 chiqilgan.	 Mazkur	 konsepsiyaning	 eksperimental	 sinovlari	 Toshkent	
shahri,	Namangan	va	Samarqand	viloyatlarining	tuman	va	shaharlarida	amalga	oshirilgan.	2019-yil	31-dekabr	
kuni	O‘zbekiston	Respublikasi	Vazirlar	Mahkamasining	

1059-sonli	 “Uzluksiz	ma’naviy	 tarbiya	konsepsiyasini	 tasdiqlash	va	uni	amalga	oshirish	chora-tadbirlari	
to‘g‘risida”gi	qarori1	qabul	qilingan.

Tadqiqotimizning	 mazkur	 moddasida	 biz	 yuqorida	 ko‘rsatilgan	 huquqiy-meʼyoriy,	 ilmiy-uslubiy	 hamda	
konseptual	asoslarga	tayandik.	Yaʼni,	kollejlarda	amalga	oshiriladigan	maʼnaviy-maʼrifiy	ishlarni	tashkil	etishda,	
mahalla	va	oila	hamkorligi	quyidagi	tamoyillarga	asoslanadi:
•	 hamkorlik	jarayoni	ishtirokchilarining	harakatlaridagi	ish	birligi;
•	 tarbiyalanuvchiga	nisbatan	hurmat	va	talab	uyg‘unligi;
•	 hamkorlik	subyektlarining	teng	huquqliligi	va	yuksak	masʼuliyati;
•	 faoliyat	davomida	millat	va	davlat	manfaatlarining	ustuvorligi;
•	 hamkorlikning	ilmiy	asoslanganligi.

Konsepsiyada	 mahalla,	 maktab	 va	 oilalarning	 tarbiyaviy	 hamkorligi	 quyidagilarga	 qaratilganligi	 ko‘zda	
tutilgan:	bolalarning	jismoniy,	maʼnaviy	va	ijtimoiy	shakllanishini	taʼminlash;	ularning	ilk	iqtidori,	qiziqishi	va	aqliy	
imkoniyatlarini	aniqlash;	o‘z	xatti-harakatlariga	nisbatan	masʼuliyat	hissini	tarbiyalash;	bo‘sh	vaqtni	to‘g‘ri	tashkil	
qilishni	o‘rgatish;	atrof-muhitga	ongli	munosabatda	bo‘lish;	shuningdek,	do‘stlik,	baynalmilallik,	vatanparvarlik	
fazilatlarini	shakllantirish.

Biz	 uchun	 ushbu	 konsepsiyaning	 maʼnaviy-maʼrifiy	 jihati	 hamda	 o‘quvchilarda	 maʼnaviy	 madaniyatni	
tarbiyalashdagi	o‘rni	birlamchi	ahamiyat	kasb	etadi.	Konsepsiyani	ushbu	nuqtayi	nazardan	tahlil	qilgan	holda,	
mahalla,	maktab	va	oila	o‘rtasidagi	maʼnaviy-maʼrifiy	hamkorlik	predmeti	aniqlandi.

Mazkur	 masalaga	 pedagogik	 yondashuv,	 oilaning	 maktab	 bilan	 maʼnaviy-maʼrifiy	 hamkorligini	 yanada	
mustahkamlashni	taqozo	etadi.	Buning	uchun,	eng	avvalo,	Sharq,	o‘zbek	mahallalari	va	oilalarida	kechayotgan	
tarbiyaviy munosabatlarni qiyosiy tahlil qilish zarur.

Faylasuf	olima	M.	Xolmatova	oila	va	mahallani	odamlarning	tabiiy,	 iqtisodiy,	huquqiy-maʼnaviy	munosa-
batlariga	asoslangan	birlik	deb	hisoblaydi.	Uning	 taʼkidlashicha,	maʼnaviy	munosabatlar	deganda	qo‘shnilar,	
er-xotin,	ota-ona	va	bolalar	o‘rtasidagi	mehr-muhabbat,	mehr-shafqat,	mehr-oqibat,	odob-axloq,	taʼlim-tarbiya	
kabi	insoniy	tuyg‘ular	va	talablar	tushuniladi.

Olima	insoniyatning	uchinchi	ming	yilligida	jiddiy	o‘zgarishlar	sodir	bo‘lganini	va	bu	o‘zgarishlarning	oilaga	
sezilarli	taʼsir	ko‘rsatganini	alohida	taʼkidlaydi.

TADQIQOT METODOLOGIYASI 
O‘zbekiston	Respublikasida	“Uzluksiz	maʼnaviy	tarbiya	konsepsiyasi”	asosida	yoshlarda	ijtimoiy	kompe-

tensiyalarni	 takomillashtirishda	 kuzatish	 va	 ko‘rsatish,	 savol-javob,	 og‘zaki	 bayon,	 anketa	 so‘rovi	 hamda	
zamonaviy	tarbiya	texnologiyalaridan	foydalanildi.

Ijtimoiy	pedagogika	–	har	bir	o‘smirda	kelajakka	ishonch,	madad,	kuch-g‘ayratni	rivojlantiradi.	U	xalqimizni	
Vatan,	millat,	mustaqillik	himoyasi	yo‘lida	birlashtiradi,	bunyodkor	ishlarga	safarbar	etadi.	Shu	bois,	O‘zbekis-

1	 https://www.lex.uz/uz/docs/-4676839	

amalga	 oshirish,	milliy	 g‘oyamizni	 barchaning	 eʼtiqodiga	 aylantirish,	 uni	 kelajagimiz	 bo‘lgan	 yoshlar	 ongiga	
singdirish	–	bizning	eng	muhim	pedagogik	burchimizdir.

O‘zbekistonning	mustaqil	 taraqqiyot	 yo‘lini	 belgilovchi	Harakatlar	 strategiyasini	 amalga	oshirish,	 o‘zbek	
xalqining	buyuk	davlat	barpo	etish	borasidagi	maqsad	va	muddaolarini	ro‘yobga	chiqarish,	milliy	g‘oyamizni	har	
bir	O‘zbekistonlikning	mustahkam	eʼtiqodiga	aylantirish,	uni	mehnatda,	ijodda,	kishilar	bilan	o‘zaro	munosabat-
larda	ustuvor	tarzda	namoyon	etishga	erishish	–	bizning	pirovard	maqsadimizdir.

TAHLIL VA NATIJALAR 
O‘zbekiston	Respublikasi	 Prezidenti	 Shavkat	Mirziyoyev	 yoshlar	 tarbiyasiga,	 ayniqsa,	 qizlarni	mustaqil	

oilaviy	hayotga	tayyorlash	masalasiga	alohida	eʼtibor	qaratib,	quyidagicha	qatʼiy	vazifa	belgilaganlar:
“Oilalarda	tibbiy	va	huquqiy	madaniyatni	yuksaltirish,	kasb-hunar	kollejlari	hamda	oliy	o‘quv	yurtlarini	bitirib	

chiqayotgan	yoshlarimizni,	avvalo,	qiz	bolalarni	ish	bilan	taʼminlash	davlat	idoralarining	birinchi	galdagi	vazifasi	
bo‘lishi	shart.”

Darhaqiqat,	 o‘zbek	 mahallalarida	 tarbiya	 o‘zining	 murakkab	 va	 boy	 maʼnaviy	 tizimiga	 ega	 ekanligi	
barchamizga	maʼlum.	 Bu	 tarbiya	 jarayonida	 gender	 tamoyili,	 yaʼni	 jinsiy	 xususiyatlarni	 inobatga	 olish	 ham	
yaqqol	namoyon	bo‘ladi.	Jumladan,	o‘g‘il	bolaga	bo‘lajak	uy	egasi,	urug‘-avlod	davomchisi	va	merosxo‘r	sifatida	
qaralgan	bo‘lsa,	qiz	bolaga	esa	yigitning	yo‘ldoshi,	bo‘lajak	ona	va	uy	bekasi	sifatida	yondashilgan	

O‘g‘il	bolalar	tarbiyasida	esa	bosqichma-bosqich	xususiyatlar	kuzatiladi:
•	 1–6	yoshgacha	–	bola	hokim,	ota	esa	tobe;
•	 7–17	yoshda	–	ota	hokim,	o‘g‘il	esa	tobe;
•	 18	yoshdan	so‘ng	–	ota	bolaga	do‘st	va	hamkor	bo‘lishi	kerak,	deb	taʼkidlash	mumkin.

Uzluksiz	maʼnaviy	 tarbiya	 konsepsiyasini	 amalga	 oshirish	 dasturining	 49-bandida	 “O‘g‘il	 bolalarda	 ona	
Vatanga	muhabbat,	milliy	g‘oyaga	sadoqat,	mardlik,	jasorat,	fidoyilik,	halollik,	rostgo‘ylik,	hojatbarorlik,	vijdon-
lilik,	vazminlik,	yigitlik	g‘ururi,	or-nomus,	mehr-oqibatlilik	kabi	fazilatlar,	shuningdek,	tadbirkorlik	va	oilaparvarlik	
malakalarini	shakllantirishga	qaratilgan	treninglar	dasturlarini	ishlab	chiqish	va	amalga	oshirish”	keltirib	o‘tilgan.

Dasturning	50-bandida	esa	“Qiz	bolalarda	ona	Vatanga	muhabbat,	milliy	g‘oyaga	sadoqat,	mehnatsevarlik,	
jonkuyarlik,	oilaparvarlik,	ibo,	hayo,	nafosat,	did-farosat,	qanoat,	vafodorlik,	mehribonlik,	rahmdillik,	kamtarlik,	
ziyraklik,	mehmondo‘stlik,	bolajonlik,	murosalilik,	orastalik,	saranjomlik,	xushmuomalalik,	pazandalik	malakala-
rini	shakllantirishga	qaratilgan	treninglar	dasturlarini	ishlab	chiqish	va	amalga	oshirish”	belgilangan.

XULOSA VA TAKLIFLAR 
Xulosa	qilib	aytganda,	“Uzluksiz	maʼnaviy	tarbiya	konsepsiyasi”ning	mazmun-mohiyatini	oila,	taʼlim	muas-

sasasi	va	mahalla	masʼullarining	ongiga	singdirish,	taʼlim-tarbiyaning	turli	uslub,	vosita	va	shakllari	orqali	amalga	
oshirilishi	shart.	Ana	shu	vositalar	orqali	yoshlarga	to‘g‘ri	yashashni,	salbiy	illatlarga	murosasiz	bo‘lishni,	erkin	
fikrlashni	va	tayanch	ijtimoiy	kompetensiyalarni	o‘rgatish	zarur.

Uzluksiz	maʼnaviy	 tarbiya	konsepsiyasining	har	bir	 bosqichini	 uzviylik	 va	 izchillik	 bilan	amalga	oshirish	
muhim	ahamiyatga	ega.

Ijtimoiy-pedagogik	hamkorlikning	uzluksizligini	taʼminlashda,	ushbu	konsepsiyaga	asoslangan	holda	o‘quv-
chilar	ongiga	milliy	g‘oya	va	maʼnaviy	fazilatlarni	singdirish	 jarayonini	muntazam	va	tizimli	 tarzda	olib	borish	
yuqori	samaradorlikka	erishishni	taʼminlaydi.

